
KIRISH
Mamlakatimiz shiddat bilan rivojlanib 

borayotgan taraqqiyot yo‘lida kelajagimiz 
davomchilari bo‘lmish yosh avlodni ijodiy 
g‘oyalari, yuksak bilim va ko‘nikmalarini 
shakllantirish maqsadini amalga oshirish 
uchun, ilg‘or xorijiy tajribalar, mavjud tizimni 
har tomonlama tahlil qilish, dunyo mamlakatlari 
ilmiy tadqiqot muassasalari bilan hamkorlikda 
bo‘lish, hamda ularning ham ta’lim tizimidagi 
tajribalaridan foydalanish samarali natija 
beradi.

O‘quvchilarning olayotgan bilimlarini 
amaliyotda qo‘llay olishligi, ularning ilmiy 
savodxonligini shakllantirish bilan birgalikda 
ularning aqliy salohiyatini ham rivojlanishiga 
olib keladi. Chunki barkamol avlod tarbiyasi 
har qaysi davlatning eng asosiy ustuvor 
vazifasi hisoblanadi. Bu borada Prezidentimiz 

Annotatsiya. Ushbu maqolada maktab o‘quvchilarining “Matematika” darsligidagi mashqlar hamda 
tabiiy fanlar tarkibidagi darslik mashg‘ulotlari asosida TIMSS xalqaro baholash dasturlariga binoan, 
savodxonlikni oshirishga asoslangan kreativ fikrlash, o‘quvchilarda matematikaga va tabiiy fanlarga oid 
bilimlarni yangicha g‘oya va fikrlar orqali tushunish imkoniyati xususida ma’lumotlar keltirilgan.

Kalit so‘zlar: Xalqaro baholash dasturlari, “Matematika” darslari, ”Tabiiy fanlar” darslari, TIMSS 
xalqaro baholash dasturi.

Аннотатция. В данной статье на основе упражнений по учебнику «Математика» и учебной 
деятельности по естественным наукам, согласно международным оценочным программам TIMSS, 
развивается творческое мышление, основанное на повышении грамотности, способности учащих-
ся понимать математику и естественные науки. через новые идеи и мысли предоставляется ин-
формация.

Ключевые слова: международные оценочные программы, уроки «Математики», уроки «Есте-
ствознания», международная оценочная программа TIMSS.

Abstract. In this article, on the basis of the exercises in the "Mathematics" textbook and the textbook 
activities in the natural sciences, according to the TIMSS international assessment programs, creative 
thinking based on increasing literacy, students' ability to understand mathematics and natural sciences 
through new ideas and thoughts information is provided.

Key words: International assessment programs, "Mathematics" lessons, "Natural Science" lessons, 
TIMSS international assessment program.

Shavkat Mirziyoyev shunday degan edilar;-
“Mamlakatimiz o‘z taraqiyotining yangi 
davriga qadam qo‘ygan hozirgi kunda 
O‘zbekiston Respublikasini 2017-2021 yillarda 
rivojlantirishning beshta ustuvor yo‘nalishi 
bo‘yicha Harakatlar strategiyasi asosida 
barcha sohalarda keng ko‘lamli o‘zgarishlar 
amalga oshirilmoqda. Ana shu islohatlarning 
muvoffaqiyati, mamlakatimizning dunyodagi 
rivojlangan, zamonaviy davlatlar qatoridan 
munosib o‘rin egallashi avvalo ilm-fan va 
ta'lim-tarbiya sohasining rivoji bilan, bu borada 
bizning dunyo miqyosida raqobatdosh bo‘la 
olishimiz bilan uzviy bog‘liq".1

Darhaqiqat, bugungi avlod istiqbolda 
yangi O‘zbekistonning taraqqiyotini 

UMUMIY O‘RTA TA’LIM MAKTABLARIDA  
O‘QUVCHILARNING MATEMATIKA VA TABIIY FANLAR 
BO‘YICHA TOPSHIRIQLARNI ISHLASH KO‘NIKMASINI 

SHAKLLANTIRISH

1 Shavkat Miromonovich Mirziyoyev PF-4947-
son farmoni

ta’minlashi uchun ham ma’naviy ham 
intellektual salohiyatli bo‘lishi ta’lab etiladi. 
O‘quvchilarning matematik hamda tabiiy-
ilmiy savodxonligini shakllantirishga olib 
keladigan fan o‘qitishni tushunish fan 
o‘qituvchilari tomonidan hali mukammal 
darajda o‘zlashtirilmagan. Shu sababli albatta 
isloh qilinishi kerak, chunki fan savodxonligi 
fan ta’limi islohoti uchun ta’limning asosiy 
maqsadi hisoblanadi. Qisqacha qilib aytganda, 
mamlakatimizda matematika va tabiiy fanlarni 
o‘qitish bo‘yicha tadqiqot natijalari maktab 
o‘qituvchilari metodlarini xorijiy mamlakatlar 
o‘qituvchilari metodlari bilan solishtirish 
haqidagi masalalar ko‘rib chiqiladi va tadqiq 
etiladi. 

ADABIYOTLAR TAHLILI VA 
METODOLOGIYA

TIMSS ta’lim tizimidagi yutuqlarni 
baholash xalqaro assotsatsiyasi tomonidan 
amalga oshiriladigan tizimdagi 4- va 8- sinf 
o‘quvchilarining matematik va tabiiy fanlar 
bo‘yicha erishgan yutuqlarni baholashga 
yo‘naltirilgan tizim hisoblanadi. Qolaversa 
mazkur platforma o‘qitish hamda ta’lim olishni 
yaxshilashga ko‘maklashish uchun milliy 
ta’lim tizimidagi farqlarni o‘lchash hamda 
tavsiflashga asoslangan. O‘quvchilarning 
matematika va tabiiy fanlar bo‘yicha faoliyatini 
baholash uchun Xalqaro matematika va tabiiy 
fanlarni o‘rganish tendentsiyalari (TIMSS) 
topshiriqlarida qo‘llaniladigan baholash 
mezonlari o‘rganiladi.[4]

TIMSS (Trends in International 
Mathematics and Science Study) matematika 
va tabiiy yo‘nalishdagi fanlardan o‘zlashtirish 
darajasini baholash tizimi hisoblanadi. 
Dunyoning turli mamlakatlaridagi o‘rta 
maktab o‘quvchilarining matematik va 
tabiiy-ilmiy fanlarni o‘qitish darajasi va 
sifatini, shuningdek milliy ta’lim tizimida 
ro‘y berayotgan o‘zgarishlarni aniqlash va 
taqqoslash imkonini beradi. TIMSS to‘rtinchi 

va sakkizinchi sinflarda, ba’zan esa o‘rta 
maktabning yakuniy yilida matematika va 
tabiiy fanlar bo‘yicha ta’lim yutuqlarini 
samrali o‘lchashga qaratilgan. Tadqiqot 
ushbu fanlarning ishtirokchi mamlakatlarda 
o‘qitilayotganligi sababli ularning kengligi va 
boyligini qamrab olish uchun mo‘ljallangan . 
Tadqiqot o‘quv dasturlari va o‘quv dasturlarini 
amalga oshirish haqida batafsil ma’lumotni, 
maktabda ta’lim uchun kontekstlar haqida 
empirik ma’lumotlarni to‘playdi.[10]

TIMSS baholashda asosiy tashkiliy 
tushuncha sifatida milliy o‘quv dasturlaridan 
foydalaniladi. Baholar to‘rtinchi va sakkizinchi 
sinflarda o‘quvchilardan kutilayotgan bilim 
va ko‘nikmalarni tavsiflash uchun ishtirokchi 
davlatlar bilan hamkorlikda tuzilgan keng 
qamrovli asoslarga tayanadi.

TIMSS topshiriqlarida baholash mezonlari
TIMSS baholash tizimi oʻquvchilarning 

matematika va tabiiy fanlar boʻyicha bilim, 
koʻnikma va tushunchalarini baholash uchun 
moʻljallangan. TIMSS topshiriqlaridagi 
baholash mezonlari Bloom taksonomiyasining 
kognitiv sohalariga mos keladi, bu esa ta'lim 
maqsadlarini turli kognitiv murakkablik 
darajalariga ajratadi.

TIMSS baholash turli mamlakatlarda 
oʻquvchilarning matematika va tabiiy fanlar 
boʻyicha yutuqlarini baholash va solishtirishda 
hal qiluvchi rol oʻynaydi. U ta’lim tizimlarining 
samaradorligi haqida qimmatli tushunchalar 
beradi va takomillashtirish yo‘nalishlarini 
aniqlashga yordam beradi. TIMSS 
o‘quvchilarning ushbu fanlar bo'yicha bilim 
va ko'nikmalarini baholash orqali butun dunyo 
bo'ylab matematika va tabiiy fanlar ta'limida 
mukammallikni targ'ib qilishni maqsad qilgan.
[1]

TIMSS matematika bo‘yicha ikkita 
baholash doiralaridan iborat: 

TIMSS matematika to‘rtinchi sinf;
TIMSS matematika sakkizinchi sinf. 

TIMSS-2023 matematikani baholash 
tizimi ikki yo‘nlishda tashkil etilgan.:

Fanga oid sohalarni baholashga 
mo‘ljallangan mazmun sohasi;

Fikrlash jarayonlarini baholashga 

mo‘ljallangan kognitiv sohas.
To‘rtinchi va sakkizinchi sinflarda kognitiv 

sohalarga bag‘ishlangan TIMSS matematik 
baholashning maqsadli foizlari:

NATIJALAR
Yuqoridagi mezonlarga tayangan holda 

maktab o‘quvchilarining matematika va 
tabiiy fanlar savodxonligini tekshirishga doir 
Xalqaro tadqiqotlar mezoniga mos topshiriq 
namunalaridan keltirdik.

Matematika savodxonligi: TIMSS Xalqaro 
baholash tadqiqotlarida 4-8 sinf o‘quvchilarini 
matematik savodxonligini baholashga doir test 
topshiriqlaridan namunalar:

1-topshiriq. Quyida ketma-ketlik 
keltirilgan:

3-3=0
3-2=1
3-1=2
3-0=3
Bu ketma-ketlikda keyingi qator qanday 

bo‘ladi?
Javob:_____________________
Mazmun sohasi: sonlar va amallar
Kognitiv soha: Bilish; jarayonlarga oid 

misollarni bilish yoki misollar keltirish
Maksimal ball: 1
Kalit: 3-(-1)=4 yoki 3+1=4
2-topshiriq. Qatordagi ortiqcha shaklni 

toping.

           1    2  3 4      5 

A) 1      B) 2     C) 3
Mazmun sohasi: Geometriya; shakllarni 

tekislikda tasvirlash

Koginitiv soha: Mulohaza yuritish; 
matematik kompetensiyalarini namoyish 
etishganda bilim, qo‘llash va mulohaza 
qilishni turli darajalarda amalga oshirish
Maksimal ball: 1
Kalit: C

3-topshiriq. >  Tengsizlik to‘g‘ri 
bo‘lishi uchun bo‘sh katakchaga qaysi son 
yozilishi kerak.
A) 5     B) 4    C)  6   D) 7
Mazmun sohasi: Sonlar va amallar; 
oddiy va o‘nli kasrlar
Kognitiv soha: bilish
Maksimal ball: 1
Kalit: D
4-topshiriq. Jamilada 15 ta olma bor edi. 
U bir nechta olmani yedi va unda 10 ta 
olma qoldi. Qaysi sonly ifoda nima sodir 
bo‘lganligini to‘g‘ri tasvirlaydi?

A)  15+9=     B) 10=15+     C) 10-     =15 
D) 15-     =10
Mazmun sohasi: Sonlar va amallar; 
sonli ifodalar va tenglamalar
Kognitiv soha: Mulohaza yuritish; 
matematik kompetensiyalarini namoyish 
etishganda bilim, qo‘llash va mulohaza 
qilishni turli darajalarda amalga oshirish
Maksimal ball: 1
Kalit: D
5-topshiriq. Bo‘yoq 5 litrlik bankalarda 
sotiladi. Mahmudga 35 litr bo‘yoq kerak. 
U nechta banka sotib olishi zarur? 
A) 5           B)6             C)7           D)8
Mazmun sohasi: Algebra; natural sonlar
Kognitiv soha: Qo‘llash
Maksimal ball: 1
Kalit: C
6-topshiriq. Chizmadagi kubning barcha 
burchaklari nechta?

 Mazmun sohasi: Geometriya; 
geometrik o‘lchashlar
Kognitiv soha: Bilish; jarayonlarga oid 
misollarni bilish
Maksimal ball: 1
Kalit: 2160 ta
7-topshiriq: Agar  x=36 bo‘lsa, y=√(x-9) 
ifodaning qiymati nimaga teng? 
A) 3          B)5         C)8          D)36
Mazmun sohasi: Algebra; Tenglamalar, 
ifodalar, funksiyalar
Kognitiv soha: Bilish; jarayonlarga oid 
misollarni bilish yoki misollar keltirish

Maksimal ball: 1
Kalit: B
8-topshiriq: Tenglik o‘rinli bo‘lishi uchun      
o‘rniga qanday raqam qo‘yish kerak? 3•      =18
Javob:_____________
Mazmun sohasi: Sonlar va amallar; sonli 
ifodalar va tenglamalar
Kognitiv soha: Qo‘llash
Maksimal ball: 1
Kalit: 6
9-topshiriq. Jamshid dastlab mashinada 3,6 
km, so‘ngra 1,5 km bosib o‘tdi. Jamshid qancha 
masofani bosib o‘tdi?
A)5,1 km      B)5,9 km    C)6,1 km      D)5,7 km
Mazmun sohasi: Sonlar va amallar; oddiy va 
o‘nli kasrlar
Kognitiv soha: Qo‘llash
Maksimal ball: 1
Kalit: A
10-topshiriq. Rasmda tasvirlangan hamma 
shakllarni bir so‘z bilan belgilang.

A)to‘rtburchaklar             B)ko‘pburchaklar             
C)uchburchaklar 
Tabiiy   fanlar savodxonligi: : TIMSS Xalqaro 
baholash tadqiqotlarida 7-8 sinf o‘quvchilarini 
tabiiy fanlar savodxonligini baholashga doir 
topshiriqlardan namunalar: 
1-topshiriq. O‘rta fosfat kislota (H3PO4) 
molekulasidagi har bir elementning atomlar 
sonini ko‘rsatish uchun quyidagi jadvalni 
to‘ldiring:

    Element Atomlar soni 

    Vodorod  

      Fosfor  

     Kislorod  

2-topshiriq. O‘g‘il bola va qiz bola egizaklar 
tug‘ildi.
Ularning genetik materiali haqidagi qaysi jumla 
to‘g‘ri sanaladi?
A) O‘g‘il bola va qiz bolaga genetik material 
faqat otadan o‘tgan.
B) O‘g‘il bola va qiz bolaga genetik material 
faqat onadan o‘tgan.
C) O‘g‘il bola va qiz bolaga genetik material 
ham otadan, ham onadan o‘tgan.
D) O‘g‘il bolaga genetik material faqat otadan 
o‘tgan, qiz bolaga esa faqat onadan o‘tgan.
3-topshiriq. Quyida berilgan mahsulotlarnining 
tarkibidagi organik kislotalarni moslang

 

a. CH3-CH(OH)-COOH
b. HOOC-CH2-CH(OH)-COOH
c. HOOC-CH2-C(OH)(COOH)-CH2-COOH
d. CH3-(CO)2-COOH
A) 1-a; 2-b; 3-c; 4-d B) 1-b; 2-d; 3-a; 4-c
C) 1-b; 2-d; 3-a; 4-c D) 1-d; 2-c; 3-b; 4-a
3-topshiriq. Qaysi modda issiqlikni yaxshi 
o‘tkazadi?
A)daraxt      B)metal      C)shisha     D)plastmssa
4-topshiriq. Nima uchun ko‘plab elektr simlari 
metalldan yasalgan? Javobingizni izohlang.  
5-topshiriq. Qaysi o‘simlik kislorod ajratmaydi?
A)yunona        B) funariya     C)zarpechak      D)
porfira
6-topshiriq. Ahmad probirkaga ozroq kukun 
soldi. So‘ngra u kukunga suyuqlik quydi va 
probirkani chayqatdi. Reaksiya sodir bo‘ldi. 
U kuzatishi mumkin bo‘lgan ikkita hodisani 
tasvirlang. 
Javob:
1.____________________________________
_________________
2.____________________________________
_________________
7-topshiriq. Bosh miyadagi jami nerv hujayralar 

sonini aniqlang?
A) 14-16mlrd
B) 13mln
C) 1.1 trln
D) 100 mlrd
8-topshiriq. Itbaliq metamorfoz jarayonida 
qalqonsimon bezning tiroksin gormoni ta’sirida 
itbaliqda dum va yon chiziq organlar yo‘qoladi. 
Ushbu hodisa hayotning qaysi tuzilish darajasi 
uchun tegishli?
A) organizm
B) populyatsiya
C) hujayra
D) biogeosenoz
9-topshiriq. Quyidagi jadvalda berilgan 
ma’lumotlardan foydalangan holda A ning 
qiymatlarini aniqlang.
Birikma  Vodorod 

atomlari soni 

Umumiy 

atomlar soni 

C-C bog‘i C-H bog‘i 

CnH2n+2        A       15 B D 

CnH2n-6         A       20 C E 

 

10-topshiriq. Quyida uzunlikka sakrash 
bo‘yicha musobaqa natijalari berilgan:
O‘rtacha uzunlikka sakrash:
A jamoa 3,2 m
B jamoa 4,6 m
Har bir jamoadagi o‘quvchilar soni teng.
Musobaqa haqidagi qaysi tasdiq to‘g‘ri bo‘lishi 
shart?
A) B jamoa A jamoaga nisbatan uzoqroqqa 
sakrashgan.
B) B jamoadagi har bir o‘quvchi A jamoadagi 
har qaysi o‘quvchidan uzoqroq sakrashgan.
C) A jamoasidan sakrab chiqqan har bir 
o‘quvchidan keyin B jamoasidan uzoqroq 
sakragan o‘quvchi bo‘lgan.
D) A jamoaning ba’zi o‘quvchilari B jamoaning 
ba’zi o‘quvchilaridan uzoqroqqa sakrashgan.
MUHOKAMA
Shuni e’tirof etish lozimki, TIMSS baholash turli 
mamlakatlarda oʻquvchilarning matematika 

va fan boʻyicha yutuqlarini baholash va 
solishtirishda hal qilishda muhim  rol 
oʻynaydi. U ta’lim tizimlarining samaradorligi 
haqida qimmatli tushunchalar beradi va 
takomillashtirish yo‘nalishlarini aniqlashga 
yordam beradi. TIMSS o‘quvchilarning ushbu 
fanlar bo'yicha bilim va ko'nikmalarini baholash 
orqali butun dunyo bo'ylab matematika va fan 
ta'limida mukammallikni targ'ib qilishni maqsad 
qilgan.[6] Buning uchun, xalqaro tadqiqotlar 
talablariga mos ravishda ishlab chiqilgan 
topshiriqlar asosida tajriba sinovlar o‘tkazish, 
o‘quv jarayonlariga bosqichma-bosqich 
integratsiya qilib borish orqali o‘quvchilarda 
maxsus bilim va ko‘nikmalarni rivojlantirib 
borish muhim ahamiyat kasb etadi. Bu esa 
mamlakatimiz rivojlanish reytingini oshirishga 

va o‘quvchilarning kelajakda qiyinchiliklarsiz 
yashashga qaratilgan eng to‘g‘ri yo‘ldir.
XULOSA
Xulosa qilib aytadigan bo‘lsak, TIMSS 
topshiriqlarida o‘quvchilarning matematika va 
tabiiy fanlar bo‘yicha ish faoliyatini baholashda 
qo‘llaniladigan baholash mezonlari Bloom 
taksonomiyasiga mos keladi. Bu mezonlar 
o‘quvchilarning faktik bilimlari, kontseptual 
bilimlari, protsessual bilimlari va metakognitiv 
bilimlarini baholaydi. TIMSS bahosi 
oʻquvchilarning matematika va tabiiy fanlar 
boʻyicha erishgan yutuqlari haqida qimmatli 
tushunchalar beradi va butun dunyo boʻylab 
taʼlim tizimlarini yaxshilash yoʻnalishlarini 
aniqlashga yordam beradi. 


